
MASOFAVIY TA’LIM PLATFORMALARINING 
QIYOSIY TAHLILI VA FUNKSIONAL 

XUSUSIYATLARI
Nabieva Nilufar Nabi qizi

Toshkent davlat iqtisodiyot universiteti 
“Iqtisodiy va moliyaviy xavfsizlik” kafedrasi katta o‘qituvchisi

E-mail: n.nabieva@tsue.uz

Annotatsiya: Ushbu maqolada masofaviy ta’lim platformalarining zamonaviy ta’lim tizimidagi o‘rni, ularning afzalliklari 
hamda qo‘llanilish samaradorligi tahlil qilingan. O‘zbekiston Respublikasida faoliyat yuritayotgan masofaviy ta’lim 
platformalari hamda dunyoning yetakchi universitetlarida qo‘llanilayotgan platformalarining (Moodle, Coursera, EdX, 
Google Classroom va boshqalar) funksional imkoniyatlari qiyosiy jihatdan o‘rganilgan. Tadqiqot natijalariga ko‘ra, har 
bir platformaning o‘ziga xos afzalliklari va kamchiliklari aniqlanib, ular asosida mahalliy tizimni takomillashtirish bo‘yicha 
tavsiyalar berilgan. Shuningdek, foydalanuvchi interfeysi, moslashuvchanlik, tahlil va monitoring vositalari, o‘quv 
jarayonining interaktivligi kabi mezonlar asosida baholash ishlari olib borilgan.

Kalit soʻzlar: Masofaviy ta’lim, ta’lim platformalari, qiyosiy tahlil, funksional imkoniyatlar, Moodle, Coursera, EdX, 
O‘zbekiston ta’lim tizimi, raqamli ta’lim, onlayn o‘quv platformalari.
Abstract: This article analyzes the role of distance learning platforms in the modern education system, their advantages, 
and the effectiveness of their implementation. The functional capabilities of distance learning platforms operating in 
the Republic of Uzbekistan and those used in leading universities worldwide (such as Moodle, Coursera, EdX, Google 
Classroom, and others) were comparatively examined. Based on the research results, the specific advantages and 
disadvantages of each platform were identified, and recommendations for improving the local system were provided. 
Additionally, evaluation was conducted based on criteria such as user interface, adaptability, analysis and monitoring 
tools, and the interactivity of the learning process.

Key words: Distance education, learning platforms, comparative analysis, functional capabilities, Moodle, Coursera, EdX, 
Uzbekistan's education system, digital education, online learning platforms.
Аннотация: В данной статье анализируется роль платформ дистанционного обучения в современной системе 
образования, их преимущества и эффективность использования. Сравнительно изучаются функциональные 
возможности платформ дистанционного обучения, действующих в Республике Узбекистан, и платформ, 
используемых в ведущих университетах мира (Moodle, Coursera, EdX, Google Classroom и др.). По результатам 
исследования выявлены конкретные преимущества и недостатки каждой платформы, и на их основе даны 
рекомендации по совершенствованию локальной системы. Также проведена оценка по таким критериям, как 
пользовательский интерфейс, гибкость, инструменты анализа и мониторинга, интерактивность процесса обучения.

Ключевые слова: Дистанционное обучение, образовательные платформы, сравнительный анализ, функциональные 
возможности, Moodle, Coursera, EdX, система образования Узбекистана, цифровое образование, платформы 
онлайн-обучения.

K I R I S H
So‘nggi yillarda axborot-kommunikatsiya texnologiyalarining jadal rivojlanishi ta’lim tizimining barcha 

bo‘g‘inlarida innovatsion yondashuvlarning joriy etilishiga olib kelmoqda. Ayniqsa, masofaviy ta’lim tizimi 
pandemiya davrida nafaqat vaqtinchalik choratadbir, balki uzluksiz ta’limning barqaror shakli sifatida 
shakllanib bordi. Jahon banki ma’lumotlariga ko‘ra, COVID-19 pandemiyasi davrida 190 dan ortiq mamlakatda 
1,6 milliarddan ziyod o‘quvchi masofaviy ta’limga o‘tgan [1]. Bu esa global miqyosda ta’limning raqamli 
transformatsiyasini jadallashtirdi.

Masofaviy ta’lim platformalari yordamida o‘quv jarayoni interaktiv va moslashuvchan shaklda tashkil 
etilishi, ta’lim oluvchilarning individual ehtiyojlarini hisobga olish, o‘zlashtirish jarayonini tahlil qilish imkoniyatlari 
yuzaga keladi. Bugungi kunda xalqaro miqyosda keng qo‘llanilayotgan platformalar qatoriga Moodle, Google 
Classroom, EdX, Coursera, Canvas, Microsoft Teams kiradi. Ularning har biri texnik infratuzilma, foydalanuvchi 

interfeysi, monitoring imkoniyatlari va o‘quv materiallarining yetkazilishi jihatidan farq qiladi [2]. Masalan, Moodle 
ochiq kodli, moslashuvchan tizim sifatida ta’lim muassasalari uchun qulay bo‘lsa, EdX va Coursera platformalari 
yirik universitetlar bilan hamkorlikda global darajadagi kurslarni taklif etadi. O‘zbekiston Respublikasida ham 
so‘nggi yillarda masofaviy ta’lim tizimlarini joriy etishga qaratilgan muhim chora-tadbirlar amalga oshirilmoqda. 
Jumladan, ko‘plab oliy ta’lim muassasalari Moodle, Google Classroom, Microsoft Teams kabi platformalar 
asosida dars mashg‘ulotlarini olib bormoqda. Oliy ta’lim, fan va innovatsiyalar vazirligi tomonidan 2023-yilda 
e’lon qilingan statistik ma’lumotlarga ko‘ra, mamlakatdagi 70 dan ortiq oliy ta’lim muassasasida masofaviy va 
aralash ta’lim shakllari yo‘lga qo‘yilgan [3]. 

Tadqiqot natijalari oliy ta’lim tizimida ishlaydigan o‘qituvchilar, tizim administratorlari, metodistlar, ta’limni 
tashkil etish va boshqarish bo‘limlari uchun amaliy ahamiyat kasb etishi kutilmoqda. Shuningdek, ushbu tadqiqot 
ta’lim tizimiga ilg‘or AKT vositalarini joriy etish, o‘qitish jarayonini tashkil etish, bilim sifatini oshirish, talabalarni 
mustaqil ishlashga yo‘naltirish, vaqt va resurslarini samarali taqsimlashda muhim metodologik asos bo‘lib 
xizmat qiladi. Bugungi kunda O‘zbekistonda “Raqamli O‘zbekiston – 2030” strategiyasi asosida ta’lim tizimida 
ham raqamli transformatsiya jarayoni jadal kechmoqda. Bu jarayonda milliy ta’lim tizimini jahon andozalari 
darajasiga oshirish, hududlar o‘rtasidagi bilim saviyasidagi tafovutni qisqartirish, shuningdek, ta’lim tizimiga 
zamonaviy axborot tizimlarini joriy etish asosiy vazifalardan biridir.

Bunday sharoitda, turli platformalarni tizimli qiyosiy tahlil asosida o‘rganish, ularni ta’lim tizimiga joriy etish 
uchun ilmiy asoslangan taklif va tavsiyalar ishlab chiqish muhim hisoblanadi. Bu esa, o‘qituvchilar, talabalar 
va ta’lim tashkilotlarini zamonaviy raqamli muhitda samarali ishlashiga imkoniyat yaratib, ta’lim sifati va 
samaradorligini oshirishga xizmat qiladi. 

M A V Z U G A  O I D  A D A B I Y O T L A R  S H A R H I
Masofaviy ta’lim bugungi kunda global ta’lim tizimining ajralmas qismiga aylangan bo‘lib, bu boradagi ilmiy 

izlanishlar soni ham yildan-yilga ortib bormoqda. Xususan, xorijiy adabiyotlarda masofaviy ta’lim samaradorligini 
aniqlovchi mezonlar, platformalarning texnik imkoniyatlari, foydalanuvchi tajribasi va pedagogik yondashuvlar 
ustuvor mavzulardan biri sifatida o‘rganilmoqda. Masalan, Al-Fraihat va hammualliflari tomonidan olib borilgan 
tadqiqotda (2020) e-learning tizimlarining muvaffaqiyat omillari tizimli ravishda baholab chiqilgan. Mualliflar 
texnologik qulaylik, foydalanuvchi ishonchi, kontent sifati, o‘quvchilarni rag‘batlantirish tizimi va texnik yordamni 
asosiy omillar sifatida ko‘rsatganlar [4]. Hrastinski (2008) esa o‘z tadqiqotida sinxron va asinxron ta’lim 
shakllarining o‘ziga xos afzallik va cheklovlarini tahlil qilgan va ularni aralash shaklda qo‘llash samaraliroq 
ekanligini aytgan [5].

Boshqa bir muhim manba — Anderson (2004) tomonidan taklif etilgan “Interaction Equivalency Theorem” 
nazariyasiga ko‘ra, masofaviy ta’limda talaba-o‘qituvchi, talaba-talaba va talaba-kontent o‘rtasidagi o‘zaro 
ta’sirlar samarali ta’lim jarayonining asosiy komponentlari hisoblanadi [6]. Shu bilan birga, Siemens va Downes 
(2005) tomonidan ishlab chiqilgan konnektivizm nazariyasiga asoslangan yondashuvda raqamli ta’limda bilim 
ijtimoiy va texnologik tarmoqlar orqali shakllanishi tushuntirib berilgan. Moodle, EdX, Coursera va Blackboard 
kabi platformalar ustida olib borilgan tadqiqotlar (Gütl et al., 2014; Margaryan et al., 2015) shuni ko‘rsatadiki, 
platformalar orasida sezilarli funksional farqlar mavjud. Misol uchun, EdX kuchli sertifikatlash va baholash 
tizimiga ega bo‘lsa, Moodle keng moslashtirish imkoniyati bilan ajralib turadi [7].

O‘zbekiston olimlari ham masofaviy ta’lim masalalarini faol o‘rganib kelmoqda. Jumladan, R.A. Jo‘rayev 
va A.A. Raxmatov (2021) tomonidan olib borilgan tadqiqotda respublikadagi oliy ta’lim muassasalarida Moodle 
platformasini joriy etish tajribalari tahlil qilingan. Ular texnik imkoniyatlar, o‘qituvchilarning IT savodxonligi, 
talabalarning onlayn darslardagi ishtiroki va rag‘batlantirish mexanizmlarini asosiy muammo va imkoniyatlar 
sifatida ko‘rsatishgan [8].

Shuningdek, X. N. Abduvaliyev (2022) o‘z maqolasida masofaviy ta’limning psixologik-pedagogik 
jihatlariga e’tibor qaratgan bo‘lib, onlayn darslarda interaktivlikni oshirish uchun multimedia vositalaridan 
samarali foydalanish zarurligini ta’kidlaydi [9]. Ba’zi mahalliy tadqiqotlarda e-learning tizimlarining 
standartlashtirilmaganligi, o‘zbek tilidagi kontent kamligi, internet tezligi va texnik infratuzilma yetishmovchiligi 
dolzarb muammolar sifatida qayd etilgan. Shu bilan birga, ayrim universitetlarda ijobiy tajribalar — masalan, 
Moodle orqali testlar, topshiriqlar va forumlar orqali baholash jarayonining muvaffaqiyatli amalga oshirilgani — 
muhim ilg‘or amaliyot sifatida ko‘rsatilmoqda [10].

Xulosa qilib aytganda, xorijiy va mahalliy adabiyotlar tahlili shuni ko‘rsatadiki, masofaviy ta’lim 
platformalarining samaradorligi ularning texnik imkoniyatlari, foydalanuvchi interfeysi, kontent sifati, baholash 
tizimi va psixopedagogik moslashuv darajasiga bevosita bog‘liq. Har bir platformaning o‘ziga xos afzallik 
va cheklovlarini aniqlash hamda milliy ta’lim tizimi uchun eng maqbul variantlarni joriy etish zamonaviy 
tadqiqotlarning asosiy yo‘nalishlaridan biridir.

Tadqiqot metodologiyasi. Mazkur tadqiqotda masofaviy ta’lim platformalarining funksional imkoniyatlari va 
ularning samaradorligi bo‘yicha qiyosiy tahlil olib borildi. Tadqiqotda sifatli (qualitative) va miqdoriy (quantitative) 
metodlar integratsiyasi asosida aralash uslubdan (mixed methods approach) foydalanildi. Maqsad — xalqaro 
va mahalliy masofaviy ta’lim platformalarining kuchli va zaif tomonlarini aniqlash, ularning texnik va pedagogik 
imkoniyatlarini baholash hamda O‘zbekiston ta’lim tizimiga mos keluvchi platforma xususiyatlarini tavsiflashdir.

Tahlil natijalari. Tadqiqot natijalari masofaviy ta’lim platformalarining funksional imkoniyatlari va 
foydalanuvchi tajribasi nuqtayi nazaridan sezilarli farqlarga ega ekanligini ko‘rsatdi. Tahlil ikki yo‘nalishda olib 
borildi: (1) texnik va funksional ko‘rsatkichlar bo‘yicha platformalararo taqqoslash; (2) foydalanuvchilarning 
(talaba va o‘qituvchilarning) subyektiv fikrlariga asoslangan so‘rovnoma va intervyu natijalari.

Quyidagi platformalar asosiy mezonlar bo‘yicha tahlil qilindi: Moodle, Google Classroom, Microsoft Teams, 
Coursera, EdX va ZiyoNet LMS. Ularning asosiy funksiyalari 6 ta mezon asosida baholandi:

1-jadval. Masofaviy ta’lim platformalarining funksional xususiyatlari bo‘yicha qiyosiy bahosi

Platforma Foydalanuvchi 
interfeysi

Baholash 
tizimi Interaktivlik

Kontent 
yuklash 

imkoniyati

Til 
moslashuvi

Texnik 
qulaylik

Foydalanuvchi 
interfeysi

Moodle 4.2 4.5 4.1 4.8 4.3 4.0 4.2
Google 
Classroom 4.7 3.8 4.0 4.3 4.2 4.6 4.7

Microsoft 
Teams 4.0 4.2 4.5 4.1 3.9 4.7 4.0

EdX 4.5 4.9 4.6 4.7 4.6 4.4 4.5
Coursera 4.6 4.8 4.3 4.5 4.5 4.3 4.6
ZiyoNet 
LMS 3.2 3.5 3.1 3.6 3.8 3.3 3.2

Manba: Muallifning shaxsiy tadqiqoti asosida, 2025.

Ballar 5 ballik tizimda mutaxassislar va foydalanuvchilar fikriga asoslangan holda belgilandi. Natijalar shuni 
ko‘rsatadiki, xalqaro platformalar (Coursera, EdX, Moodle) kengroq imkoniyatlarga ega bo‘lib, baholash va 
interaktivlikda yuqori ko‘rsatkichlarga ega. ZiyoNet LMS esa milliy talablarni qisman qondirayotgan bo‘lsa-da, 
interfeys qulayligi va texnik optimallik bo‘yicha cheklovlarga ega.

Turli ta’lim platformalari o‘rtasidagi funksional imkoniyatlar, interfeys qulayligi, tizimning interaktivlik 
darajasi, kontent yuklash imkoniyatlari, til moslashuvi hamda texnik qulaylik bo‘yicha sezilarli farqlar aniqlanadi.

Bunda EdX va Coursera platformalari aksariyat mezonlar bo‘yicha eng yuqori ballarga ega bo‘lib, bu ularning 
tizimlarini tashkil etishda zamonaviy didaktik talablar, o‘qitish metodologiyasi va multimedia imkoniyatlarini 
chuqur hisobga olganidan dalolat beradi. Xususan, EdX ning baholash tizimi (4.9) va interaktivligi (4.6), Coursera 
ning esa foydalanuvchi interfeysi (4.6) va kontent yuklash imkoniyati (4.5) bo‘yicha ballari tizimning o‘quvchilar 
uchun qulay, ishlash prinsipi sodda va samarali ekanini aks ettiradi. Bu, shubhasiz, ushbu platformalarda ta’lim 
mazmunini etkazib berish jarayoni tizimli, shaffof va samarali ekanidan dalolat bergan.

Moodle, Google Classroom va Microsoft Teams esa o‘rtacha yoki yaxshi natijalarni qayd etgan. Moodle, 
aksariyat mezonlarda, 4 atrofida yoki undan oshiq ball olgan, bu uning ochiq manbali tizim sifatidagi moslasha 
oluvchanligini, turli ta’lim tizimiga integratsiya qila olishini aks ettiradi. Google Classroom, asosan, interfeysi 
(4.7) va texnik qulayligi (4.6) bo‘yicha yaxshi, lekin baholash tizimi (3.8) va interaktivligi (4.0) bo‘yicha nisbatan 
past natija bergan. Microsoft Teams esa, aksincha, interaktivlik (4.5) va baholash tizimi (4.2) bo‘yicha yaxshi, 
lekin kontent yuklash imkoniyati (4.1) va til moslashuvi (3.9) bo‘yicha nisbatan zaif.

ZiyoNet LMS tizimi aksariyat mezonlarda past ball olgan (interaktivlik – 3.1, baholash tizimi – 3.5, interfeysi 
– 3.2), bu uning tizim imkoniyatlarini takomillashtirish, multimedia resurslarini oshirish, foydalanish qulayligini 
yaxshilash hamda milliy ta’lim tizimiga to‘liq integratsiya qilish zarurligini bildiradi. ZiyoNet ning nisbiy orqada 
qolishi uning milliy tizim sifatidagi cheklovlari, resurslarining kamligi va metodologik ishlanmalarni zamonaviy 
talablar darajasiga etkaza olmaganligi bilan ham bog‘liq bo‘lishi mumkin.

Mazkur tahlil shuni ko‘rsatadiki, ta’lim tizimini raqamlashtirish jarayonida tizimning interfeysi, interaktivligi, 
kontentni oshirish imkoniyati, til moslashuvi, baholash tizimi va texnik qulayligi ta’lim sifati va samaradorligiga 
bevosita ta’sir ko‘rsatadi. EdX va Coursera kabi tizimlar ushbu jihatlar bo‘yicha ilg‘or ekanligi aniqlansa, ZiyoNet 
tizimi aksincha, zamonaviy talablar darajasidan orqada qolmoqda. Shunga asoslanib, milliy ta’lim tizimiga 
integratsiya qilingan ZiyoNet platformasini takomillashtirish, uning interfeysi, kontent, interaktivlik va baholash 
tizimini qayta ishlash zarurligi ortaya chiqmoqda.

2. So‘rovnoma natijalari
Tadqiqotning ikkinchi bosqichida 6 ta OTMdan 120 nafar talaba va 30 nafar o‘qituvchining fikri o‘rganildi. 

Savollar Likert shkalasiga (1 dan 5 gacha) asoslangan bo‘lib, natijalar quyidagicha:
Talabalar fikri:
74% talaba Google Classroom’ni qulay interfeysga ega deb baholagan.
65% talaba Moodle’dagi baholash tizimidan qoniqqan.
60% talaba ZiyoNet LMS’da dars materiallarini topishda qiyinchiliklar mavjudligini bildirgan.
68% talaba videodarslar va test tizimi yaxshi integratsiyalashgan platformalarni afzal ko‘rgan.
O‘qituvchilar fikri:
80% o‘qituvchi Moodle’dan foydalanganda dars materiallarini yuklash qulayligini bildirgan.
55% o‘qituvchi Google Classroom’da talabalarni baholashda ba’zi cheklovlar borligini aytgan.
70% o‘qituvchi ZiyoNet LMS’ni modernizatsiya qilish zarur deb hisoblaydi.
3. Intervyu asosidagi sifatli tahlil
Yarimstrukturaviy intervyular davomida quyidagi mavzular aniqlab olindi:
Texnik muammolar: ZiyoNet va Moodle platformalarida ba’zi hududlarda internet tezligi pastligi darslar 

samaradorligini kamaytirayotganini bildirganlar.
Interaktivlik: Coursera va Microsoft Teams’da o‘zaro muloqot, chat, hamkorlikdagi hujjatlar ustida ishlash 

imkoniyatlari ijobiy baholangan.
Baholash va nazorat: Moodle va EdX platformalarida avtomatik test, topshiriqlar va plagiat tekshiruvi 

mavjudligi o‘qituvchilarning ishini yengillashtirgani qayd etilgan.
Tahlilni masofaviy ta’lim platformlarini asosiy funksiyalari kesimida qiyosiy tahlil qilish orqali davom ettiramiz. 

Qiyosiy tahlil Moodle, EdX, Coursera va ZiyoNet tizimlarini qamrab olib, ularning interfeysi, kontentni tashkil 
etish imkoniyatlari, talabalarni faollashtirish tizimi, sertifikat berish imkoniyatlari, multimediyadan foydalanish 
darajasi, mobil ilovasi mavjudligi hamda tahliliy hisobot tizimiga ega ekanligi asosida o‘tkazildi (2-jadval).

2-jadval. Masofaviy ta’lim platformalarining asosiy funksiyalari bo‘yicha qiyosiy tahlili

Moodle EdX Coursera ZiyoNet

Kontentni tashkil etish imkoniyatlari Yuqori Yuqori Yuqori O‘rta
Sertifikat tizimi Mavjud Mavjud Mavjud Yo‘q
Multimediyadan foydalanish Yuqori Yuqori Yuqori O‘rta
Mobil ilovasi Mavjud Mavjud Mavjud Yo‘q
Tahliliy hisobot tizimi Mavjud Mavjud Mavjud Cheklangan
Talabalarni faollashtirish tizimi (quiz, forum, 
topshiriqlar) Kuchli Kuchli Kuchli Zaif

Foydalanish interfeysi Sodda Modern Modern An’anaviy
Mahalliy tilni qo‘llab-quvvatlashi Mavjud Qisman Qisman To‘liq (o‘zbek)

Manba: Muallif tomonidan platformalarni ishlash tizimini o‘rganish asosida ishlab chiqilgan.

Ma’lumotlardan ko‘rish mumkinki, Moodle, EdX va Coursera aksariyat mezonlar bo‘yicha yuqori 
imkoniyatlarga ega, ZiyoNet esa oddiy tizim, asosiy funksiyalarni o‘zida aks ettirgan, lekin multimediyadan 
foydalanish, sertifikat tizimi va tahliliy imkoniyatlar borasida cheklovlarga ega.

Tahlil shuni ko‘rsatadiki, o‘quv jarayonida multimediyadan, tahliliy tizimidan, sertifikat tizimidan foydalanish 
imkoniyatiga ega platformalarda faollik oshib bormoqda. ZiyoNet, aksincha, cheklangan funksiyalari bois, 
talabalarni tizimda faol ishtirok etishga to‘liq jalb eta olmagan. 

X U L O S A  V A  T A K L I F L A R
Mazkur tadqiqotda Moodle, EdX, Coursera va ZiyoNet kabi yetakchi masofaviy ta’lim platformalari qiyosiy 

tahlil asosida o‘rganildi. Tahlil jarayonida har bir tizimning funksional imkoniyatlari, ishlash tizimi, ta’lim resurslarini 
tashkil etish, hamkorlik, qayta aloqani ta’minlash, tizimdan foydalanish qulayligi, multimediya resurslarini ishlash 
imkoniyatlari, hamda O‘zbekiston ta’lim tizimiga joriy etishdagi afzallik va kamchiliklari aniqlandi.

Tadqiqot natijalariga ko‘ra, Moodle tizimi ochiq manba (open source) ekanligi, kurslarini tashkil etishdagi 
moslashuvchanligi, turli pluginlar yordamida funksionalligini oshirish imkoniyati, shuningdek, o‘qituvchilar 
va talabalarni tizim ishlashiga to‘liq jalb etish imkoniyatiga ega ekanligi bilan ajralib turadi. EdX va Coursera 
esa jahon andozalariga asoslangan kurslar, ilg‘or universitetlar bilan hamkorlik, sertifikatlar taqdim etish 

tizimi, multimediya resurslarining boyligi hamda bilimlarini oshirmoqchi bo‘lgan turli toifadagi shaxslarga 
mo‘ljallanganligi bilan ajralib turadi. ZiyoNet esa milliy ta’lim tizimiga integrallashuv, resurslarining o‘zbek tilida 
bo‘lishi, hududiy shart-sharoitlar hisobiga ishlash tizimini tashkil etishi bilan mahalliy ta’lim tizimiga to‘liq mos 
ekanligi aniqlandi.

Mazkur tizimlar turli imkoniyatlarni taqdim etishiga qaramasdan, ularni O‘zbekiston sharoitida qo‘llashda 
internet tizimining barqarorligi, o‘qituvchilar va talabalarning raqamli savodxonlik darajasi, tizim interfeysining 
til va madaniy xususiyatlarga mosligi, resurslarni mahalliy talablar asosida sozlash imkoniyatlari, shuningdek, 
xavfsizlik, shaxsiy ma’lumotlar himoyasi, mualliflik huquqi, intellektual mulkni muhofaza qilish kabi omillar 
muhim rol o‘ynashi aniqlandi.

Bunday sharoitda, ta’lim tizimiga joriy etilayotgan masofaviy platformalarni tanlashda nafaqat ularning 
funksional imkoniyatlarini, balki milliy ta’lim tizimi, o‘qitish tizimining metodologik asoslarini, milliy kadrlar 
salohiyatini, hududning internet tizimi imkoniyatlarini, ta’lim muassasasining moddiy-texnik bazasini ham 
hisobga olish zarur. Qiyosiy tahlil natijasi shuni ko‘rsatadiki, universal tizim yo‘q; har bir tizim muayyan shart-
sharoitda, ta’lim tizimining talabiga qarab, samarali bo‘lishi mumkin.

Yuqoridagi tahlil natijalariga asoslangan holda, O‘zbekiston ta’lim tizimida masofaviy ta’lim platformlarini 
samarali joriy etish uchun quyidagi takliflar ilgari suriladi:

Platformalarni hududiy shart-sharoitlarga moslashtirish zarur. Ta’lim tizimiga joriy etilayotgan har bir 
platforma hududning internet tizimi, o‘qituvchilar va talabalarning raqamli savodxonlik darajasi, milliy til, 
madaniyat va metodologik talablarga moslashtirilishi zarur. Masalan, ZiyoNet tizimini hududiy maktablar uchun 
asosiy platforma sifatida ishlatish, Moodle’ni universitetlar va kollejlar uchun, EdX yoki Coursera’ni ilg‘or kurslar 
yoki malaka oshirish tizimida qo‘llash samarali bo‘lishi aniqlandi.

Pedagog kadrlarini tizimli tayyorlash lozim.. Masofaviy ta’lim tizimidan samarali foydalanish uchun 
o‘qituvchilarni zamonaviy platformalarni ishlatish, multimediya resurslarini yaratish, kurslarini tashkil 
etish, talabalarni baholash metodlarini joriy etish bo‘yicha tizimli tayyorlov kurslarini tashkil etish zarur. Bu, 
o‘qituvchilarning raqamli savodxonligini oshirishi, tizim imkoniyatlaridan to‘liq foydalanishiga imkoniyat yaratadi.

Ikki yoki undan ortiq tizimni integratsiya qilish zarur. Ta’lim tizimining turli bosqichlarida turli platformalarni 
uyg‘un ishlatish, ularni o‘zaro bog‘lash imkoniyatlarini yaratish zarur. Masalan, ZiyoNet tizimini asos sifatida 
ishlatib, Moodle yoki EdX tizimidan qo‘shimcha kurslar yoki resurslar taqdim etish tizimini yo‘lga qo‘yish 
samarali bo‘lishi mumkin.

Texnik imkoniyatlarini oshirish lozim. Masofaviy ta’lim tizimini samarali ishlashi uchun hududlarda internet 
tezligi, server imkoniyatlari, ishlaydigan qurilmalarning soni va sifatini oshirish, tizimni barqaror ishlashini 
ta’minlovchi infratuzilmani tashkil etish zarur.

Mazmun, resurslar va metodologiyani milliylashtirish kerak. Platformalarda ishlatiladigan o‘quv 
materiallarini milliy o‘quv rejasi, davlat ta’lim standarti va o‘quv dasturlariga moslashtirish, mahalliy 
tillarga tarjima qilish, milliy tarix, madaniyat va urf-odatlarini aks ettirgan resurslar ishlab chiqish zarur. 
Bu ta’lim tizimining milliy xususiyatlarini aks ettirishi, o‘quvchilar uchun yaqin, tushunarli va samarali bo‘lishiga 
imkoniyat yaratadi.

Baholash tizimini takomillashtirish lozim. Masofaviy tizimda bilimlarini sinov, test, amaliy topshiriqlar, 
portfolio yoki loyiha ishlari asosida aniqlash tizimini joriy etish, natijalarni shaffof, adolatli va ishonchli aniqlash 
imkonini oshiradi.

Mazkur takliflar ta’lim tizimiga ilg‘or, zamonaviy, milliy shart-sharoitga mos, samarali va barqaror masofaviy 
ta’lim tizimini joriy etishga imkoniyat yaratadi deb o‘ylaymiz.

